
AGP, Sezione Giuridica, 11/15076.
REGULAEQUID OPUS DEI: EJUS FINES ET MEDIA.
Art. 1.
§ 1. OPUS DEI est Associatio Catholica virorum ac mulierum, qui, in medio mundo viventes, propriam ipsorum perfectionem christianam, sanctificato labore ordinario, inquirunt. Persuasi, hominem creatum fuisse "ut operaretur" (Gen. II, 15), socii OPERIS DEI, Iicet potenti ve¡ oeconomica vel sociali conditione pollentes, professionalem laborem aut aequivalentem haud deserere tenentur.
§2. Haec autem media a socüs adhibenda obtinendo supernaturali fin¡ sibi proposito: Interiorem et orationis et sacrificii vitam vivere, juxta regimen et spiritum ab Ecclesia Sancta adprobatos, propriaque munia professionalia et socialia, maxima rectitudine, obire.
GENERA SOCIORUM.
Art. 2.
§ 1. In OPERE DEI tria sociorum genera numerantur: inscripti, supernumerarii et numerarii.
§2. Socü admissi ut inscripti quotidianis et conscientiae examine et dimidia orationis mentalis hora ligantur.
§3. Supernumerarü autem integra orationis mentalis quotidiana hora.
§4. Numerarii, praeter integram orationis mentalis horam, onus amplectuntur fungendi muneribus dirigendi
OPERIS DEI.
Art. 3.
§ 1. Nullo praetextu admittentur ut socü OPERIS DEI nec Sacerdotes saeculares, nec religiosi, nec religiosas .
§2. Nullatenus pariter, rejecta qualibet excusatione, admittentur qui sint vel fuerint alumni Seminarii vel Scholae Apostolicae, vel in Religione conversati fuerint, licet tantummodo in Novitiatu vel Postulatu.§3. Qui vero, socü OPERIS DEI, studiis ecclesiasticis operam dederint et Sacerdotes effecti fuerint, non ideo desinunt esse socü OPERIS.
ORGANA DIRECTIVA.
Art. 4.
§ 1. Organa Directiva nationalia OPERIS DEI sunt Consilium et Coetus.
§2. Consilium efformant Praeses, Secretarius et tres Consiliarii.
§3. Coetum vero socü numerarii, e quibus, ordinarie, seligenda Consilii membra.
Art. 5.
§ 1. Consilium, singulis tribus mensibus, ordinarium conventum habebit; extraordinarium autem quoties illum tria saltem ejusdem membra exspostulaverint.
§2. Consilü est:
1/ Satagere ut OPUS DEI semper intra conditiones juridicas, legibus statutas, versetur.
2/ Praebere oeconomica media solvendis sumptibus annuis OPERIS DEI necessaria.
3/ Praecipere ut suffragia pro socüs defunctis celebrentur.
Art. 6.
§ 1. Muneribus Consilii, quae, novem mandati annis, vacarint, tum morte tum renuntiatione, providetur de communi consilio superstitum membrorum.
§2. Membra Consilii poterunt in eadem munera iterum, aut pluries, eligi.
Art. 7.
Coetus conventum habebit singulis novem annis, eoque unico scopo ut Consilium eligat. Extraordinarium vero, si universa defuerint Consilii membra, a tribus socüs numerarüs convocatum, adque novum Consilium designandum procedet.
Art. 8.
Decreta, tum in Consilio tum in Coetu, statuantur absoluta majori parte suffragiorum.
SUFFRAGIA ET INHUMATIO.
Art. 9.
§ 1. Membris OPERIS DEI cura erit testamentum in forma legali conditum habere. Modestam pro se inhumationem, absque ulla vanitate, disponere tenentur.
§2. Praeses disponet ut celebrentur Missae Gregorianae statim post cognitam cujusque socü mortem, quam sane reliquis sociis notam faciet, qui suffragia offerant sibi a proprio zelo inspirata.
PROVENTUS 'ET SUMPTUS.
Art. 10.
§l. Proventus oeconomici OPERIS DEI, eleemosynae sociorum.
§2. Nullam Consilium retinebit capitalem summam.
§3. Si sumptus annui inferiores proventibus erunt, summa remanens in elee mosynam tradetur Ordinario Dioecesis, ubi OPUS domicilium suum habet.
§4. OPUS DEI nec ulla legata recipere, nec pias fundationes sub quolibet
praetextu admittere, nec bona immobilia possidere potest.
DOMICILIUM.
Art. 11.
OPUS DEI unicum habet domicilium nationale.
HUMILITAS COLLECTIVA.
Art. 12.
§ 1. Potissimum OPERIS DEI sigillum, humilitas collectiva membrorum.
§2. Ne autem haec humilitas detrimentum patiatur,
1/ Prohibetur editio cujuscumque folii vel libelli, ut proprü OPERIS.
2/ Vetatur pariter quodlibet distinctivum vel insigne pro socüs.
3/ Suadetur socüs ne loquantur cum alienis de OPERE, quod, quippe supernaturale, tacitum esse debet et modestum.
DISSOLUTIO.
Art. 13.
Si OPUS DEI dissolvetur, ejus bona, si quae superfuerint, in manus tradentur Rvdmi. Episcopi Dioecesis, ubi OPUS domicilium suum habeat.

